
ᓄᓇᕗᑦ ᒐᕙᒪᖓ ᒥᓂᔅᑕᐅᑉ ᑐᒡᓕᐊ
ᐊᔾᔨᐅᙱᑦᑑᓪᓗᓂ ᓯᕗᓕᖅᑎᐅᓂᕐᒧᑦ ᐱᕕᖃᕐᕕᑦᓴᑦᓯᐊᖅ ᓇᓗᓇᐃᖅᓯᒪᔪᒧᑦ 
ᐱᓕᕆᖃᑎᒌᑦᑎᑦᓯᒍᓐᓇᖅᑐᒧᑦ ᓯᕗᓕᕈᓐᓇᕐᓗᓂ ᐃᔾᔪᐊᕋᑦᓴᑦᓯᐊᖑᓗᓂ, 
ᑲᑐᔾᔨᖃᑎᒌᑦᑎᑦᓯᔨᐅᓗᓂ ᒐᕙᒪᒃᑯᓕᒫᓂ ᓄᓇᓕᓐᓂᓗ, ᑲᔪᖏᖅᓴᐃᖃᑦᑕᕐᓗᓂᓗ 
ᓱᓕᔪᖅᓴᖃᑎᒌᑦᓯᐊᖅᑐᓂᒃ, ᐱᔨᑦᓯᕋᕐᓂᕐᒧᑦ ᑐᕌᒐᖃᖅᑎᐅᔪᓄᑦ.
ᓄᓇᕗᑦ ᒥᑦᓵᓄᑦ
ᐱᙳᕐᓚᑦᑖᓚᐅᖅᓯᒪᔪᖅ 1999-ᒥ, ᓄᓇᕗᑦ ᓴᖅᑭᔮᖅᑐᖅ ᐱᖅᑯᓯᖅᑎᒍᑦ ᐊᑕᐅᑦᓯᒃᑯᓪᓗ 
ᐱᕙᓪᓕᐊᓂᖅ. ᓄᓇᕗᑦ ᐱᖃᓯᐅᔾᔨᓯᒪᔪᖅ ᐅᕙᑦᓯᐊᕈᕐᓂᓴᕐᓂᒃ ᐃᓄᐃᑦ ᑭᖑᓂᖏᓐᓂᒃ 
ᐃᓕᖅᑯᓯᖏᓐᓂᓪᓗ. ᑐᙵᕕᖃᖅᑐᓂ ᐱᖅᑯᓯᑐᖃᕐᓂᒃ, ᓄᓇᕗᑦ ᒐᕙᒪᒃᑯᖏᑦ ᐅᐸᓗᖓᐃᔭᖅᑐᑦ 
ᖃᑭᕙᓪᓕᐊᓂᕐᒧᑦ ᓯᕗᓂᑦᓴᖃᕐᓂᕐᒧᑦ ᑮᓇᐅᔭᖃᖅᑎᑦᓯᓂᒃᑯᑦ ᐱᐅᓂᖅᐹᓂᒃ ᐃᓕᓐᓂᐊᖅᑐ-
ᓕᕆᓂᕐᒧᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, ᐊᕙᑎᑦᑎᓐᓂᒃ 
ᓴᐳᒻᒥᔮᕆᓂᕐᒧᑦ, ᓱᕈᐃᓗᐊᑦᑕᐃᓕᓂᒃᑯᓪᓗ ᑮᓇᐅᔭᓕᐅᕈᓐᓇᐅᑎᓂᒃ ᐱᕈᖅᓴᓂᕐᒧᑦ.

ᐃᖅᑲᓇᐃᔮᑦᓴᐅᑉ ᒥᑦᓵᓄᑦ
ᓄᓇᕗᑦ ᒐᕙᒪᒃᑯᖏᑦ ᕿᓂᖅᑐᑦ ᐊᔪᙱᓐᓂᖃᑦᓯᐊᖅᑐᒥᒃ ᒥᓂᔅᑕᐅᑉ ᑐᒡᓕᐊᓂᒃ 
ᐃᓂᑖᕋᔭᖅᑐᒥᒃ ᖁᕝᕙᓯᑦᑐᒃᑯᑦ ᐊᔭᐅᖅᑐᐃᓂᖃᕈᓐᓇᖅᑐᒥᒃ ᓯᕗᓕᖅᑎᐅᓂᒃᑯᑦ  
ᐃᖅᑲᓇᐃᔮᒧᑦ. ᐱᓕᕆᖃᑎᖃᕐᓗᓂ ᒥᓂᔅᑕᒥᒃ ᒪᓕᑦᓯᐊᕐᓗᓂᓗ ᐱᓕᕆᕕᖓᑕ ᑕᑯᒍᒪᔭᖏᓐᓂᒃ, 
ᒥᓂᔅᑕᐅᑉ ᑐᒡᓕᐊ ᐱᒻᒪᕆᐅᔪᒥᒃ ᐃᖅᑲᓇᐃᔮᖃᕋᔭᖅᑐᖅ ᐋᖅᑭᑦᓱᐃᓂᕐᒧᑦ ᑐᕌᖅᑕᐅᓂᐊᖅᑐᓂᒃ, 
ᐱᔭᕇᖅᓯᖃᑦᑕᕈᓐᓇᑦᓯᐊᕐᓗᓂ, ᐊᐅᓚᑦᓯᒍᓐᓇᕐᓗᓂᓗ ᓴᐱᕐᓇᖅᑐᓂᒃ ᐊᑑᑎᖃᑦᓯᐊᖅᑐᓂᓪᓗ 
ᑐᕌᒐᖏᓐᓂᒃ ᓄᓇᕗᒻᒥᐅᓄᑦ.

ᑐᙵᕕᖃᕐᓗᓂ ᐅᑉᐱᕆᔭᖏᓐᓂᒃ ᐱᔨᑦᓯᕋᕆᐊᖃᕐᓂᕐᒧᑦ ᐱᐅᓂᖅᐹᒃᑯᑦ, 
ᒪᑭᒪᓂᖃᑦᓯᐊᖅᑐᒃᑯᑦ, ᐃᖅᑲᓇᐃᔭᕐᕕᒻᒥ ᐱᐅᓂᖅᐹᖑᑎᑦᓯᓂᕐᒧᑦ, ᒥᓂᔅᑕᐅᑉ ᑐᒡᓕᐊ 
ᓱᓕᔪᕆᔭᐅᑦᓯᐊᕐᓗᓂ ᐅᖃᐅᔾᔨᒋᐊᖅᑎᐅᒐᔭᖅᑐᖅ ᒥᓂᔅᑕᒧᑦ, ᐃᑲᔪᖅᓱᐃᓯᓐᓈᕐᓗᓂ 
ᐊᔾᔨᒌᖏᑦᑐᓂᒃ ᐊᑐᓂᓪᓗ ᒥᓂᔅᑕᐅᓂᕐᒧᑦ ᐱᓕᕆᐊᑦᓴᖏᓐᓂᒃ ᓯᕗᒧᒋᐊᖅᑎᑦᓯᓂᕐᒧᓪᓗ 
ᓵᑕᑦᓴᐅᒋᐊᖃᕐᓂᖏᓐᓂᒃ ᒥᓂᔅᑕᐅᖃᑎᒌᑦ. ᑖᓐᓇ ᐊᖏᔪᖅᑳᖑᓂᕐᒧᑦ ᓯᕗᓕᖅᑎᐅᓂᕐᒧᑦ 
ᐃᓂᐅᔪᖅ, ᒥᓂᔅᑕᐅᑉ ᑐᒡᓕᐊ ᖃᓄᖅᑑᕈᓐᓇᕐᓗᓂ ᐅᐊᑦᓯᔨᐅᓂᐊᖅᑐᖅ ᑐᕌᖅᑎᑦᓯᓂᕐᒧᓪᓗ 
ᐊᑐᐊᒐᓕᕆᓂᕐᒧᑦ ᒪᓕᒐᓕᕆᓂᕐᒧᓪᓗ ᐋᖅᑭᑦᓱᐃᓂᕐᒥᒃ, ᑐᓴᐅᒪᖃᑦᑕᐅᑎᓕᕆᓂᕐᒧᑦ, 
ᑮᓇᐅᔭᓂᒃ ᐊᑐᖅᑐᑦᓴᓕᐅᕐᓂᕐᒧᑦ ᑐᑭᒧᐊᖅᑎᑦᓯᓂᕐᒧᑦ, ᐊᑭᑐᔫᑎᓂᒃ ᐸᕐᓇᐅᑎᖃᕐᓂᕐᒧᑦ, 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᒍᓐᓇᓂᕐᒧᑦ, ᐃᖅᑲᓇᐃᔭᖅᑐᓕᕆᓂᕐᒧᑦ, ᖃᕆᓴᐅᔭᓕᕆᓂᒃᑯᓪᓗ 
ᐃᑲᔪᖅᑐᓂᒃ. ᓯᕗᓕᕋᔭᕐᒥᔪᑦ ᑐᑭᒧᐊᖅᑎᑦᓯᓗᑎᓪᓗ ᐊᕕᑦᑐᖅᓯᒪᓂᐅᔪᓂ ᐱᔨᑦᓯᕋᐅᑎᓂᒃ 
ᐊᐅᓚᑦᓯᓂᕐᒧᑦ ᐊᔭᐅᖅᑐᐃᒍᑎᖃᕐᓂᒧᓪᓗ ᐊᑕᖏᖅᑐᓂᒃ ᒐᕙᒪᒃᑯᑦ ᐱᓕᕆᕕᖓᓂ 
ᐱᐅᔫᑎᑦᓯᓂᕐᒧᑦ, ᓇᓗᓇᐃᖅᓯᓯᒪᓂᕐᒧᑦ ᐱᓕᕆᐊᑦ ᐱᔨᑦᓯᕋᐅᑏᓪᓗ ᑐᕌᖓᓂᖃᑦᓯᐊᖁᓪᓗᒋᑦ, 
ᐊᑑᑎᖃᑦᓯᐊᖁᓪᓗᒋᑦ, ᓇᓕᒧᒌᓐᓂᖃᑦᓯᐊᖁᓪᓗᒋᓪᓗ ᓄᓇᕗᒻᒥ ᐊᔾᔨᐅᙱᑦᑐᓄᑦ 
ᓯᕗᓪᓕᐅᑎᒋᐊᓕᖏᓐᓄᑦ.

ᐃᖅᑲᓇᐃᔮᖅᑖᖅᑐᖅ ᐱᓕᕆᔾᔪᓯᕐᓂᒃ ᐃᓱᒪᓂᖃᕈᓐᓇᑦᓯᐊᕐᓗᓂ ᑎᒥᐅᔪᓂᓗ 
ᓯᕗᓪᓕᖅᑎᐅᑦᓯᐊᕈᓐᓇᓂᕐᒧᑦ, ᓯᕗᓂᑦᓴᑎᓐᓄᑦ ᑕᑯᓐᓇᕈᓐᓇᕐᓂᖃᕐᓗᓂ  
ᐱᓕᕆᐊᓂᒃ ᓯᕗᒧᒋᐊᖅᑕᐅᒍᓐᓇᖁᓪᓗᒋᑦ ᒐᕙᒪᒃᑯᓕᒫᑦ ᓯᕗᓪᓕᐅᑎᒋᐊᓕᖏᓐᓂᒃ 
ᓴᖅᑭᖅᑕᐅᒋᐊᓕᓐᓂᓪᓗ ᓄᓇᕗᒻᒥᐅᓄᑦ.

ᐱᔪᓐᓇᕐᓂᕆᓗᐊᖑᐊᕆᐊᓕᖏᑦ
ᐊᖏᔪᖅᑳᖑᓂᕐᒧᑦ ᓯᕗᓕᖅᑎᐅᒍᓐᓇᑦᓯᐊᕐᓗᓂ ᐊᔪᕐᓇᖅᑐᒥ, ᐊᒥᓱᓂᒃ ᐱᓕᕆᖃᑕᐅᔪᖃᖅᑐᓂ 
ᒐᕙᒪᒃᑯᓐᓂ ᐅᕝᕙᓘᓐᓃᑦ ᐊᔾᔨᓴᐃᓐᓇᒐᓚᖏᓐᓂᒃ ᐱᓕᕆᓯᒪᓗᓂ.

• ᓇᓗᓇᐃᖅᓯᒪᔪᓂᒃ ᐱᔪᓐᓇᕐᓂᖃᕐᓗᓂ ᑐᑭᓕᐅᕆᒍᓐᓇᓂᕐᒧᑦ ᐊᑑᑎᖃᖅᑎᑦᓯᒍᓐᓇᓂᕐᒧᓪᓗ  
	 ᒪᓕᒐᕐᓂᒃ, ᑎᒍᒥᐊᕐᓗᓂ ᐱᓕᕆᔨᒻᒪᕆᐅᓂᕐᒥᒃ ᓱᓕᔪᕆᔭᐅᒍᓐᓇᓂᕐᒥᓪᓗ ᒪᓕᑦᑕᐅᒋᐊᓕᓐᓂᒃ,  
	 ᐊᑑᑎᖃᕈᓐᓇᕐᓗᓂᓗ ᑐᙵᕕᖃᑦᓯᐊᖅᑐᒃᑯᑦ ᒐᕙᒪᒃᑯᓐᓂ ᓇᐅᑦᓯᖅᑐᕈᓐᓇᑦᓯᐊᕐᓂᕐᒧᑦ

•	ᖃᓄᖅᑑᕈᓐᓇᕐᓗᓂ, ᐱᔨᑦᓯᕋᕐᓂᕐᒨᖓᔪᓂᒃ ᓯᕗᓕᖅᑎᐅᒍᓐᓇᕐᓗᓂ ᓇᓗᓇᐃᖅᓯᒪᔪᓂᒃ  
	 ᐱᔪᓐᓇᕐᓂᖃᑦᓯᐊᕐᓗᓂ ᓯᕗᓕᕈᓐᓇᓂᕐᒧᑦ ᐊᓯᔾᔨᖅᓯᕙᓪᓕᐊᓂᕐᒧᑦ, ᑐᙵᕕᓕᐅᕐᓗᓂ  
	 ᐱᓕᕆᒍᓐᓇᖅᑐᒻᒪᕆᐅᔪᓂᒃ ᐱᓕᕆᖃᑎᒌᓂᒃ, ᓱᖅᑯᐃᖅᓯᒍᓐᓇᑦᓯᐊᕐᓗᓂ ᓇᓗᓇᖅᑐᓂᒃ  
	 ᓯᕗᓪᓕᐅᑎᔭᐅᒋᐊᓕᓐᓂᓪᓗ ᓇᓗᓇᐃᔭᐃᒍᓐᓇᑦᓯᐊᕐᓗᓂ

•	ᑐᓂᓯᒪᓂᖃᑦᓯᐊᕐᓗᓂ ᐃᓅᖃᑎᒌᓄᑦ ᐱᔨᑦᓯᕋᕐᓂᕐᒧᑦ ᑲᒪᒍᓇᑦᓯᐊᕐᓗᓂᓗ ᐊᒥᓱᓂᒃ ᐅᖃᐅᓯᖃ- 
	 ᑎᒌᖏᑦᑐᓂᒃ, ᐊᑕᖏᖅᓯᔪᓂᒃ, ᐅᔾᔨᕆᖃᑎᒌᑦᓯᐊᖅᑐᓂᓪᓗ ᐃᖅᑲᓇᐃᔭᕐᕕᓐᓂ ᐱᐅᓯᐅᔪᓂᒃ

•	ᑐᙵᕕᖃᑦᓯᐊᖅᑐᒃᑯᑦ ᑲᑐᔾᔨᖃᑎᒌᓕᖅᑎᑦᓯᒍᓐᓇᕐᓗᓂ ᐊᑑᑎᖃᖅᓯᒪᓗᓂ  
	 ᐱᓕᕆᖃᑎᒌᓐᓂᕐᒥᒃ ᓄᓇᓕᓐᓂᒃ, ᑲᑐᔾᔨᖃᑕᐅᒋᐊᓕᓐᓂᒃ, ᒐᕙᒪᐅᖃᑎᒌᑦᑐᓂᓪᓗ

•	ᓇᓗᓇᐃᖅᓯᒪᔪᓂᒃ ᐱᔪᓐᓇᕐᓂᖃᕐᓗᓂ ᓇᓕᒧᒌᓕᖅᑎᑦᓯᓂᕐᒧᑦ ᑭᒃᑯᑐᐃᓐᓇᕐᓂᒃ,  
	 ᐱᓕᕆᔾᔪᑎᑦᓴᓂᒃ, ᑮᓇᐅᔭᖃᖅᑎᑦᓯᒍᑕᐅᔪᓂᓪᓗ ᐊᐅᓚᑦᓯᓂᕐᒧᑦ ᒐᕙᒪᒃᑯᑦ ᓄᓇᓖᓪᓗ  
	 ᓯᕗᓪᓕᐅᑎᒋᐊᓕᓐᓂᒃ

ᖁᕕᐊᓇᖅᑐᒻᒪᕆᐅᓪᓗᓂ ᐱᕕᖃᕐᕕᑦᓴᐅᔪᖅ ᓯᕗᓕᕈᓐᓇᓂᕐᒧᑦ ᖁᕝᕙᓯᓐᓂᖅᐹᖏᓐᓂ 
ᒐᕙᒪᐃᑦ, ᐊᑦᑐᐃᓂᖃᕈᓐᓇᕐᓗᓂ ᐱᕚᓪᓕᖅᑎᑦᓯᓂᒃᑯᑦ, ᐋᖅᑭᑦᓱᐃᓗᓂᓗ ᓯᕗᓂᑦᓴᖓᓂ 
ᓄᓇᕗᑦ ᑕᑯᓐᓇᖑᐊᕈᓐᓇᑦᓯᐊᕐᓗᓂ ᓯᕗᓕᖅᑎᐅᓂᒃᑯᑦ, ᐃᑲᔫᓯᐊᖅᑖᕋᔭᕐᓗᓂ 
ᐱᓕᐅᑎᖃᑕᐅᑦᓯᐊᖅᑐᓂᒃ ᑮᓇᐅᔾᔭᑦᓵᓂᒃ ᑐᕌᖓᓗᑎᒃ ᐱᒻᒪᕆᐅᓂᖓᑦ ᐃᖅᑲᓇᐃᔮᖅ.
ᐱᓇᓱᐊᖃᑕᐅᒍᒪᒍᕕᑦ ᑖᑦᓱᒧᖓ, ᑐᓂᒍᓐᓇᖅᑕᐃᑦ ᐃᖅᑲᓇᐃᔮᖅᑖᕋᓱᐊᕈᑏᑦ  
Phelps−ᑯᓐᓄᑦ ᓇᕿᓪᓗᒍ ᐅᓇ: https://phelpsgroup.ca/careers/30081/
government-of-nunavut-deputy-minister/apply/

ᐃᖅᑲᓇᐃᔮᖅᑖᕋᓱᐊᕈᑎᓕᒫᑦ ᕿᒥᕐᕈᔭᐅᒐᔭᖅᑐᑦ ᖃᐅᔨᓴᖅᑕᐅᓗᑎᓪᓗ ᐱᔪᓐᓇᕐᓂᖃᑦᓯᐊᖅᑐᓄᑦ 
Phelps-ᑯᓐᓂ ᐃᖅᑲᓇᐃᔮᑦᓴᖅᓯᐅᖅᑎᓄᑦ; ᐊᑐᖃᑦᑕᖏᑦᑐᒍᑦ ᖃᕆᓴᐅᔭᒃᑯᑦ 
ᐋᖅᑭᑦᓱᖅᑕᐅᓯᒪᔪᓂᒃ ᐱᓕᕆᔾᔪᑎᓂᒃ ᐃᖅᑲᓇᐃᔭᖅᑎᑦᓴᖅᓯᐅᖅᑎᓪᓗᑕ.

ᐱᔪᓐᓇᕐᓂᖃᑦᓯᐊᖅᑐᑦ ᐃᖅᑲᓇᐃᔮᖅᑖᕋᓱᐊᖅᑐᑦ ᐃᓕᔭᐅᑐᐃᓐᓇᕆᐊᓖᑦ ᐱᔪᓐᓇᖃᑕᐅᓗᑎᒃ 
ᓯᕗᓂᑦᓴᑎᓐᓂ ᐊᑐᐃᓐᓇᕈᖅᑐᓄᑦ.

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᒋᐊᕐᓗᒍ ᐃᑭᐊᖅᑭᕕᒃᑯᑦ ᐅᕙᓂ www.phelpsgroup.ca

ᓄᓇᕗᑦ ᒐᕙᒪᒃᑯᖏᑦ ᐊᑦᓱᕉᑎᖃᖅᑐᑦ ᓴᖅᑭᖅᓯᕙᓪᓕᐊᓂᕐᒧᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑦᓴᓂᒃ; ᑕᐃᒪᐃᒻᒪᑦ, ᓯᕗᓪᓕᐅᔭᐅᓂᐊᖅᑐᑦ ᓄᓇᕗᒻᒥᐅᑦ  
ᐃᓄᐃᑦ ᓇᒻᒥᓂᖅ ᓇᓗᓇᐃᖅᓯᒪᔪ ᐊᑎᖃᖃᑕᐅᓂᕐᒥᓂᒃ ᓄᓇᕗᑦ ᐊᖏᕈᑎᖓᓂ 
ᒪᓕᑦᑐᒍ ᓯᕗᓪᓕᐅᑎᑦᓯᓂᖅ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᑐᐊᒐᖅ.

